
МЕТАБОЛИК СИНДРОМ ВА СЕМИЗЛИКНИ РИВОЖЛАНИШИНИНГ 

ЗАМОНАВИЙ ЖИҲАТЛАРИ 

1Дадабаева Р.К., 1 Гадаев А.Г., 2 Курбонов А.К. 

 Резюме

Мақолада метаболик синдром ва семизликнинг тарқалиши, сабаблари ва ривожланишининг

замонавий асослари келтирилган. Шу билан бирга, ушбу патологик ҳолатнинг кандай 

касалликлар ва асоратларга олиб келишининг таҳлили кўрсатилган. Семизлик мустақил ёки 

бирон бир касалликнинг клиник кўриниши шаклида намоён бўлиб, у метаболик бузилишлар 

орқали турли юрак-қон томир ва буйрак касалликларига сабаб бўлади. Шунингдек, артроз, 

подагра, глюкозага толерантликни бузилиши, 2 турдаги қандли диабет (ҚД), ўт-тош касаллиги, 

оёқ веналарини варикоз кенгайиши, айрим онкологик касалликларни кўпайиши кабилар ҳам 

семизлик билан коморбид ҳолда кечиши исботланган. Бу патологиялар беморларнинг клиник-

функционал ҳолати ва ҳаёт сифатини кескин пасайтиради. Шу муносабат билан, бугунги кунда 

семизлик ва метаболик синдромга қарши курашиш, унинг самарали даволаш ҳамда 

профилактика усулларини такомиллаштириш, касалликни кечиши ва ривожланиб боришини 

англатувчи молекуляр-биологик ва генетик маркерларни аниқлаш, семизликда нишон аъзолари 

шикастланишини ўрганиш тиббиётнинг долзарб муаммоларидан бири ҳисобланади.     

Калитли сўзлар: метаболик синдром, семизлик, генетик мойиллик, нотўғри овқатланиш, 

гиподинамия, артериал гипертензия, дисгормонал ўзгаришлар, аёллар, эстерогенлар.  

MODERN ASPECTS OF DEVELOPMENT OF METABOLIC SYNDROME AND 

OBESITY 

 Resume

The article presents the modern basis of prevalence, causes and development of metabolic syndrome

and obesity. At the same time, an analysis of what diseases and complications this pathological condition 

causes is shown. Obesity is manifested independently or as a clinical manifestation of any disease, which 

causes various cardiovascular and renal diseases through metabolic disorders. It has also been proven 

that arthrosis, gout, impaired glucose tolerance, type 2 diabetes, gallstone disease, varicose veins of the 

legs, and some oncological diseases are comorbid with obesity. These pathologies sharply reduce the 

clinical and functional status of patients and the quality of life. In this regard, combating obesity and 

metabolic syndrome, improving its effective treatment and preventive methods, identifying molecular-

biological and genetic markers that indicate the course and development of the disease, and studying 

damage to target organs in obesity is one of the urgent problems of medicine.     

Key words: metabolic syndrome, obesity, genetic predisposition, malnutrition, hypodynamia, arterial 

hypertension, dyshormonal changes, women.  

СОВРЕМЕННЫЕ АСПЕКТЫ РАЗВИТИЯ МЕТАБОЛИЧЕСКОГО 

СИНДРОМА И ОЖИРЕНИЯ 

1Дадабаева Р.К., 1Гадаев А.Г., 2Курбонов А.К. 

1 Ташкентская медицинская академия, Узбекистан 
2 Ташкентский государственный стоматологический институт 

 Резюме

В данной обзорной статье приведены распространенность метаболического синдрома и

ожирения, причины и современные аспекты развития, а также, заболевания и осложнения, 

которым приводят данные патологические состояния. Ожирение, как самостоятельное 

заболевание или как  клиническое проявление другой патологии, вследствие метаболических 

нарушений, может стать причиной различных сердечно-сосудистых и почечных заболеваний. 

А также рост заболеваемости артрозом, подагрой, нарушения толерантности к глюкозе, 

сахарным диабетом 2 типа, желчекаменной болезнью, варикозной болезнью нижних 

конечностей и некоторыми онкологическими заболеваниям, имеет доказанную высокую 

корреляцию с коморбидным течением с ожирением. Эти патологические состояния могут 

явиться причиной резкого снижения клинико-функционального состояния и качества жизни 

больного. В связи с этим, борьба с метаболическим синдромом и ожирением, эффективное 

лечение, улучшение профилактических мер, а также изучение молекулярно-биологических и 

генетических маркеров заболевания являются актуальной задачей современной медицины.     

Ключевые слова: метаболический синдром, ожирение, генетические маркеры, 

нерациональное питание, гиподинамия, артериальная гипертензия, дисгормональные 

изменения, женщины.  

Долзарблиги 

 емизлик ва метаболик  синдром  жамиятнинг  долзарб  тиббий - ижтимоий  муаммоларидан

   бири бўлиб, экспертларнинг хулосасига кўра, унинг бевосита иштирокида ўлим ҳолати 

юрак-қон томир касалликлари (ЮҚТК) туфайли 4, онкологик касалликлар оқибатида 2 баробарга 

ошади. 

Семизлик клиник кўриниши ва этиологияси жиҳатдан гетероген сурункали касаллик бўлиб, 

унинг табиий кечишида организмда ортиқча ёғ тўқимаси тўпланиб боради [2]. Маълумки, тана 

вазни индекси (ТВИ) ≥ 25 кг/м2 бўлганда ортиқча тана вазни, ≥30 кг/м2 ҳолатида эса семизлик 

деб аталади [12]. Семизлик мустақил (бирламчи - экзоген - конституционал, алиментар семизлик) 

ёки бирон бир касалликнинг клиник кўриниши (иккиламчи - эндокрин, церебрал ва генетик 

касалликлар ҳамда ятроген, яъни дори воситаларини таъсирида ривожланадиган семизлик) 

шаклида намоён бўлиб, у метаболик бузилишлар билан ҳамоҳанг ҳолда турли юрак - қон томир 

ва буйрак касалликлари, хусусан буйрак етишмовчилиги ривожланишига сабаб бўлади. 

Шунингдек, аксарият ҳолатларда семизликка артроз, подагра, глюкозага толерантликни 

бузилиши, 2 тип қандли диабет (ҚД), ўт тош касаллиги, оёқ веналарини варикоз кенгайиши, 

айрим онкологик касалликларни кўпайиши ҳамроҳ ҳисобланади. Ушбу патологиялар 

беморларнинг клиник-функционал ҳолати ва ҳаёт сифатини кескин пасайтиради. Шу муносабат 

билан, бугунги кунда семизлик ва метаболик синдромга қарши курашиш, унинг самарали 

даволаш ҳамда профилактика усулларини такомиллаштириш, касалликни кечиши ва 

ривожланиб боришини англатувчи молекуляр-биологик ва генетик маркерларни аниқлаш, 

семизликда нишон аъзолари шикастланишини эрта ташхислаш мезонларини ишлаб чиқиш 

тиббиётнинг долзарб муаммоларидан бири ҳисобланади.     

Жаҳон соғлиқни сақлаш ташкилоти (ЖССТ) нинг 2016 йилдаги расмий маълумотига кўра, 18 

ёшдан юқори дунё аҳолисининг 39% (эркакларда 38, аёлларда 40) да ортиқча тана вазни, 13% 

(эркакларда 11, аёлларда 13) да семизлик қайд этилган. Америка қўшма штатлари (АҚШ) да 

яшовчи аҳоли орасида 2000-2016 йилларда ортиқча тана вазни ва семизлик аниқланган беморлар 

сони 50% га ошган бўлиб, бунда ушбу патология 71% эркаклар ва 62% аёлларда қайд этилган. 

Россия Федерациясининг 11 та йирик шаҳарларида яшовчи 25-64 ёшли аҳолини қамраб олган 

“ЭССЕ-РФ” кўп марказли тадқиқотининг натижаларига кўра, популяцияда семизликнинг 

С

тарқалганлиги 29,7%ни ташкил этган. Сўнгги йилларда популяцияда семизликни тарқалганлиги 

кескин ошиб бормоқда, 2025 йилга бориб, меҳнатга лаёқатли аҳолининг ҳар 5 тасидан биттасида 

семизлик аниқланиши эҳтимоли мавжуд [4,5]. Шунингдек, семизлик ва у билан ҳамоҳанг 

кечувчи касалликлар дунё миқёсида касалланиш ҳамда ўлим ҳолатини кескин оширади [6,7]. 

АҚШда семизликни даволашга йилига 2 трлн доллар сарфланса, Россия Федерациясида худди 

шундай ҳаржга 369 млрд рубл сарфланади [8,9]. Ушбу сарф-харажатлар мамлакатлар 

иқтисодиётига яққол салбий таъсир кўрсатади. Бу эса семизлик ва унинг оқибатида юзага 

келадиган коморбид хасталикларни олдини олишга қаратилган чора–тадбирлар 

такомиллаштирилишини талаб этади.   

Расмий маълумотларга кўра, сўнгги 40 йил ичида дунё миқёсида  семизликни тарқалганлиги 

аёллар ўртасида 2, эркакларда эса 3 баробарга ошган, шунингдек, ҳар 10 йилликда аёлларда тана 

вазни индекси 0,59, эркакларда 0,63 кг/м2 га ошмоқда. Семизлик, дефинициясидан қатъий назар, 

метаболик синдромнинг таркибий қисмларидан бири бўлиб, унинг иштирокида ЮҚТКни 

ривожланиши эҳтимоли 23%, ҚД юзага келиши 44% га ошади. Бунга организмдаги секин авж 

олиб борувчи яллиғланиш жараёни оқибатида пайдо бўлган тўқималарни инсулинга 

сезгирлигини камайиши ва дислипидемия сабаб бўлади [4,5].    

Семизлик ривожланишига генетик мойиллик, нотўғри овқатланиш, гиподинамия, артериал 

гипертензия (АГ), стресс, дисгормонал ўзгаришлар, жумладан аёлларда эстерогенлар 

етишмовчилиги ва тестостерон миқдорини ортиши, эркакларда эса тестостерон миқдорини 

камайиши сабаб бўлади. Шунингдек, популяцияда абдоминал типдаги семизлик энг кўп 

тарқалган бўлиб, у кўпинча гормонал ва метаболик ўзгаришлар билан ҳамоҳанг кечмоқда [49].   

Маълумки, метаболик синдром (МС) да висцерал ёғ тўқимаси (ВЁТ) ҳажмини кўпайиши, 

периферик тўқималарни инсулинга сезгирлигини пасайиши ва гиперинсулинемия оқибатида 

организмда углевод, липид ва пурин алмашинувини бузилиши ҳамда АГ ривожланиши 

кузатилади [11]. МС ривожланган давлатларда яшовчи катта ёшдаги аҳолининг 20-25% да 

учрайди ва бу кўрсаткич йил сайин кўпайиб бормоқда. МС ҳаётий муҳим аъзоларни субклиник 

зарарланиши, хусусан буйракларни фильтрлаш хусусиятини пасайиши, микроальбуминурия, 

эндотелиал дисфункция, артериал қаттиқликни ошиши, чап қоринча дисфункцияси ва 

гипертрофияси, уйқу артерияси деворини қалинлашиши, жигарни ёғли гепатози ёки алкоголсиз 

стеатогепатит ривожланиши билан кечади. МСда ВЁТ ҳажмини ошиши эвазига эндокрин 

тизимда юзага келган ўзгаришлар оқибатида эркаклар ва аёлларда репродуктив тизим 

фаолиятини бузилиши ҳам кузатилади [4,5]. Юқорида қайд этилган ўзгаришлар ортга қайтадиган 

жараён бўлиб, уларни барвақт аниқланиши ва бартараф этиш чораларини кўрилиши 

беморларнинг клиник ҳолати ҳамда ҳаёт сифатини яхшиланишига олиб келади.  

Бироқ, ортиқча тана вазни ёки семизлик мавжуд ҳамма беморларда ҳам метаболик 

бузилишлар, жумладан липид ва углевод алмашинуви ҳамда артериал қон босимини ўзгариши 

аниқланмайди. Бундай беморлар метаболик соғлом семизлик (МСС) гуруҳига киритилади. 

Бугунги кунда МССни 30 га яқин дефинициялари мавжуд бўлиб, унга ташхис қуйишда ягона 

мезонлар мажмуаси ишлаб чиқилмаган. Ушбу гуруҳга семизлик билан бир қаторда МСни 

биттадан ортиқ бўлмаган мезони мавжуд бўлган ёки тўқималарни инсулинга сезгирлиги 

сақланган, кардиометаболик хавф омиллари бўлмаган беморлар киритилади. Шунингдек, айрим 

тадқиқотларда МССни ташхислашда юқоридаги белгилар билан бир қаторда қўшимча мезонлар 

сифатида қон зардобидаги С-реактив оқсил, паст зичликдаги липопротеинлар, лейкоцит, 

гликирланган гемоглобин, фибриноген ва бел айланасини сон айланасига нисбатини аниқлаш 

лозимлиги тавсия этилган. Ўрганилаётган популяциясидан қатъий назар, МСС эркакларга 

нисбатан аёлларда кўпроқ учрайди ва бу фарқ ёш ўлғайиши билан кичрайиб боради. Ўтказилган 

қатор тадқиқотларда МСС тўғрисидаги фикрлар бир-бирига қарама-қарши бўлиб, у билан ЮҚТК 

ва ҚД касаллиги ривожланиши ҳавфи ўртасида ўзаро боғлиқлик йўқлиги таъкидланган бўлса 

ҳам, яна бир гуруҳ илмий изланишларда семизликни ушбу фенотипи турғун эмаслиги, у 

физиологик соғлом ва семизликнинг оралиқ босқичи бўлиб, яқин келажакда МС ривожланишига 

олиб келиши асослаб кўрсатилган [1]. Шунингдек, ўтказилган тадқиқотларда ТВИ эмас, балки 

организмдаги ВЁТнинг ҳажми бевосита ЮҚТК ҳамда ўлим ҳавфини ошириши таъкидланган 

[13]. МССда ёғ тўқимасининг тузилиши ва ҳажми метаболик синдромли семизликдан фарқ 

қилиб, унда ВЁТни ҳажми 50% га кам, адипоцитлар ўлчами 15% га кичик бўлади.      

Организмда ёғ тўқимасини андроид ёки гиноид типда тақсимланиши ва кардиометаболик 

ҳавф даражаси жинсий гормонлар фаоллигига бевосита боғлиқ. Хусусан, аёлларда 

постменапуаза даврида эстерогенлар миқдори кескин камаяди, бироқ буйрак усти безида 

андроид гормонлар ишлаб чиқарилиши сақланиб қолади. Бу эса метаболик бузилишлар 

ривожланиши, яъни ВЁТ ҳажмини ошиши ва кардиометаболик ҳавф омилларини ортишига сабаб 

бўлади. Эркакларда эса ушбу ўзгаришлар тестостерон етишмаслиги билан ҳамоҳанг кечади 

[14,15,18-20]. Шундай экан, ортиқча тана вазни ва семизлик патофизиологиясини тўлақонли 

ўрганиш, уларни гендер ўзига хослиги ҳамда кардиометаболик ҳавф омиллари билан ўзаро 

боғлиқлигини аниқлаш бўйича илмий изланишларни давом эттирилиши бугунги кун тиббиётида 

долзарб ҳисобланади.    

Семизликда юрак-қон томир тизими каби буйраклар ҳам нишон аъзолари ҳисобланади, 

хусусан улар биринчилардан бўлиб метаболизмнинг бу турдаги бузилишларини баратараф 

этишга киришади. Шу сабабли семизлик аниқланган аҳоли қатлами сурункали буйрак касаллиги 

ривожланиши эҳтимоли юқори бўлган гуруҳга киритилади. Фрамингем тадқиқоти (Framingham 

Heart Study) да 1988 йилдан 2004 йилгача кузатувда бўлган мижозларда семизлик даражасини 

ортиши буйрак шикастланишини 50% га кўпайишига олиб келиши аниқланган. Бинобарин, 

бугунги кунда семизлик ҳисобига буйракларнинг шикастланиши - семизликга боғлиқ 

гломерулопатия (obesity-related nephropathy) деб номланади.  

Дарҳақиқат, ортиқча тана вазни ва семизлик оқибатида буйракларда юзага келадиган 

патологик жараёнларни ривожланиш механизми ва уни авж олиб бориши тўлақонли 

ўрганилмаган. Айрим тажриба модулларида бу жараённинг клиник ва эпидемиологик 

жиҳатларини таҳлил қилишга уринилган бўлиб, аниқ хулосалар мавжуд эмас.  

Хулоса 

Сўнгги йилларда ўтказилган тадқиқотларда семизлик оқибатида буйраклар шикастланишини 

эрта ташхислаш учун организмдаги гормонал - метаболик омиллар, жумладан липид ва углевод 

алмашинуви, инсулинга резистентлик ҳолати, ВЁТда ишлаб чиқиладиган адипоцитокинлар, 

хусусан лептин ва адипонектин ҳамда турли биологик меркерларни аниқлаш муҳим эканлиги 

таъкидланган.  

Шу боис, семизликни метаболик бузилишлар ёки уларсиз кечишини ўзига хослиги, унда 

нишон аъзолари шикастланишини барвақт аниқлаш бўйича диагностик мезонлар ишлаб чиқиш, 

ушбу патологик оғишлар шаклланишида клиник, патогенетик ва генетик омилларнинг ўзаро 

ҳамжиҳатликдаги аҳамиятини чуқурроқ ўрганиш даволаш ва профилактика чора–тадбирларини 

амалга оширишда персоналлашган ёндашиш учун муҳим қадам ҳисобланади.  

